
7 цёплых вераснёвых дзён, 17 яркіх 
спекталяў з розных краін І нават кан- 
тынентаў, дзясяткі гарачых дыскусій 

у дыскусійным клубе, больш за 200 мала- 
дых, шчырых І не стомленых тэатрам ар- 
тыстаў, сотні ўдзячных гледачоў, для многіх 
з якіх “Тэатральны куфар” за апошнія гады 
стаў адмысловай маладзёжнай прэлюдыяй 
да элітарнага “ТЭАРТа” , і тысячы эмоцый на

сцэне, за кулісамі, у глядзельнай зале І пе- 
радусім у душы кожнага, хто якім-небудзь 
чынам прычыніўся да вялікага тэатральна- 
га дзейства, што адбывалася ў Ліцэі БДУ 
з 21 па 27 верасня, — вось разнапланавая 
статыстыка Міжнароднага фестывапю сту- 
дэнцкіх і маладзёжных тэатраў “Тэатральны 
куфар БДУ-2 0 1 7 ” .

Сёлетні форум надзвычай усцешыў 
сваёй тэматычнай разнастайнасцю. Хапі- 
ла, сапраўды, усяго і ўсім: аматарам глы- 
бокіх перажыванняў на вечныя тэмы кахання 
і смерці (“Рамэа і Джульета — санет несмя- 
ротнага кахання” тэатра-лабараторыі Alma 
Alter Сафійскага ўніверсітэта Св.Клімента 
Охрыдскага), схільным да філасофскага 
корпання ў пытаннях быцця і небыцця (“Ме- 
дэя. Адхіленая” тэатра ORZU Arts з Лондана, 
“Эдып” тэатра DULAANG FILIPINO Капеджа 
Дэ Ла Саль Св.Бянільды з Філіпін), ласым

Сустрэчы і адзіноты
V Мінску прайшоў Міжнародны фестываль студэнцкіх і 

маладзёжных тэатраў "Тэатральны куфар БДУ —  2017"
да балючага на мяжы 
з мазахізмам сузіран- 
ня непрывабнай аголе- 
насці чалавечага жыцця 
(“Любоў людзей” тэат­
ра “На балконе” Бела- 
рускага дзяржаўнага 
ўніверсітэта), аналіты- 
кам гарачых і скандаль­
ных злабадзённых гіс- 
торый (“Піф-паф — ты 
мёртвы!” тэатра “На 
філфаку” БДУ), уразлі- 
вым сентыменталістам 
І засяроджаным бурку- 
нам.

Класічны драма- 
тычны, мадэрновы 
тэатр, тэатр дакумен- 
та, вербальны тэатр, 

пластычны тэатр... Спектр тэатральных 
стыляў і кірункаў таксама ўражваў. Асаб- 
лівы канцэптуальны шарм фестывалю ў 
цэлым надало біенале пластычных мас- 
тацтваў “Куфар-пластылін” . Пластыкай 
форум пачаўся, калі спецыяльны госць 
“Куфра” маладзёжны 
тэатр “Кола” з Віцеб- 
ска паказаў спектакль 
“Папяровыя людзі” , 
пластыкай зачароўваў 
(“ [Maki:]” тэатра танца 
Tremors Беларускага 
дзяржаўнага ўніверсі- 
тэта інфарматыкі і ра- 
дыёэлектронікі і “Кніга 
кніг: жывыя гравюры”
Беларускага дзяржаў- 
нага ўніверсітэта куль­
туры і мастацтваў),

у пластыцы дасягнуў 
сваёй экстраардынар- 
насці (“Я хачу быць з та- 
бой” аўтара і выканаўцы 
Томаша Базана з Люб- 
ліна) і пластыкай жа за- 
вяршыўся, калі акцё- 
ры з розных тэатраў 
прадставілі развуча- 
ную за некалькі рэпеты- 
цый пастаноўку ў рамках 
фірменнага праекта “Ку- 
фар-in-Motion” . Сёле- 
та гэты праект здзейс- 
ніўся пад кіраўніцтвам 
харэографа і артысткі 
“ Марыінскага тэатра —
2” , тэатра “Мюзік-Хол” ,
БДТ імя Таўстанога- 
ва Апены Русінай. “Мы прысвяцілі гэтую 
пастаноўку тэме сустрэчы — сустрэчы з 
іншым предметам, з іншым чалавекам, 
нарэшце з самім сабой” , — патлумачы- 
ла артыстка і, дарэчы, як падалося, была 
вельмі блізкай да вызначэння сутнасці 
ўсяго “Тэатральнага куфра” .

Гэтая тэма сустрэчы і — не ў меншай сту- 
пені — адзіноты, якая, як правіла, вымушае 
людзей шукаць сустрэчу ці якой іншы раз за- 
канчваюцца сустрэчы, была, мабыць, скраз- 
ной і самай галоўнай у спектаклях фестыва­
лю. Усе героі сёлетняга “Куфра” былі вельмі 
адзінокімі: Рамэа і Джульета, Медэя, Эдып, 
Меерхольд, юны лекар з апавяданняў Бул- 
гакава, амерыканскі школьнік, зацкаваны

сваімі аднакпаснікамі настолькі, што адной- 
чы расстраляўіхушкольнай сталовай...

Who’s gonna help you? Хто гатовы дапа- 
магчы табе? Такім адчайным, але з пробліс- 
кам надзеі рэфрэнам гучала гэтая балючая 
наогул для сённяшніх маладых людзей тэма 
ў спектаклі балгарскага тэатра-лабарато- 
рыі Alma Alter, які, дарэчы, цалкам справяд- 
ліва атрымаў гран-пры “Тэатральнага куфра 
БДУ- 2 0 1 7 ” .

Рэжысёр гэтага тэатра і гэтай трыум- 
фальнай пастаноўкі Мікалай Георгіеў, вый- 
шаўшы пасля спектакля да публікі, зноў за- 
пытаў яе: “Who’s gonna help you?” I сам жа 
адказаў: “Poets and love” . Паэты i каханне.

Галоўнае — ix знайсці. Сярод людзей. 
Сярод чалавечай адзіноты.

Альжбета ПУНТУС.
Фота Алега ІГНАТОВІЧА 

і з сайта фестывалю.

